
(SALUTASI TERKINI AKAN DILETAKKAN DI ROSTRUM) 

 

1. Yang Berusaha Ts. Dr. Ishak bin Mansor 
Timbalan Ketua Pengarah  

(Program Penyelidikan dan Pembangunan Teknologi) 

Agensi Nuklear Malaysia 

 

2. Yang Berusaha Dr. Nor Pa'iza bin Mohamad Hasan  
Pengarah Kanan  

(Program Pengkomersilan dan Perancangan Teknologi) 

Agensi Nuklear Malaysia  

selaku Pengerusi Jawatankuasa Induk Penganjuran Hari Inovasi 

Nuklear Malaysia (HINM) dan Technology Preview & Showcase 

(TPS) 2025 

 

3. Ketua-ketua Jabatan, Pegawai-pegawai Kanan Kementerian 

 

4. Pengarah-pengarah Bahagian  

 

5. Wakil-wakil dari pelbagai agensi kerajaan, universiti, institusi 

swasta, persatuan dan komuniti 

 

6. Rakan-rakan Media 

 

7. Warga Nuklear Malaysia, Tuan-tuan dan Puan-puan  yang 

dihormati sekalian. 

Assalamualaikum wbt, 

Salam Sejahtera dan Salam Malaysia MADANI. 

1. Alhamdulillah, bersyukur ke hadrat Allah S.W.T, di atas limpah 

kurniaNya maka kita dapat bersama-sama pada hari ini di dalam 

Majlis Perasmian Hari Inovasi Nuklear Malaysia (HINM) dan 
Technology Preview & Showcase (TPS) 2025. 

 

2. Program Hari Inovasi Nuklear Malaysia dan Technology Preview 
& Showcase 2025 merupakan acara tahunan anjuran Agensi 

Nuklear Malaysia bagi menghargai sumbangan penyelidik dalam 

aktiviti penyelidikan, pembangunan, pengkomersilan dan inovasi 

(R,D,C& I) serta mempromosikan produk dan perkhidmatan yang 

dihasilkan oleh Agensi Nuklear Nuklear kepada pihak 

berkepentingan. 

 
3. Penganjuran Hari Inovasi Nuklear Malaysia dan Technology Preview 

& Showcase 2025 ini juga selari dengan Aspirasi Malaysia pada 
tahun 2030 adalah untuk menjadi negara AI yang terangkum dan 
mampan serta berperanan sebagai hab pengeluar teknologi 
digital serantau dalam penciptaan inovasi serta penghasilan 
produk dan perkhidmatan ‘Made by Malaysia’. 

 
4. Bagi merealisasikan aspirasi Malaysia sebagai negara AI pada 

tahun 2030, penyelesaian teknologi nuklear berasaskan AI akan 
disepadukan dalam semua sektor utama, termasuklah 
pembuatan, pertanian, perindustrian, pengurusan alam sekitar, 
dan kesihatan melalui peningkatan produktiviti, kecekapan dan 

inovasi merentas sektor. Penggunaan dron, Internet Benda (IoT), 

analitik data besar dan bioteknologi bukan lagi pilihan tetapi satu 

keperluan. 

 
5. Sebanyak 506 produk Program Penggunaan Barangan dan 

Perkhidmatan Hasil R&D Tempatan (MySTI) telah diluluskan oleh 

Kementerian Sains, Teknologi dan Inovasi untuk penandaan logo 

MySTI berkenaan setakat Julai 2025. Ini termasuklah empat produk 
yang dihasilkan oleh Agensi Nuklear Malaysia yang telah berjaya 

mendapat penandaan logo MySTI iaitu Benih Padi NMR152, Beras 
NMR152, Bioliquidfert dan Bioliquidfert M100. 

 
6. Kita berharap produk dan perkhidmatan berasaskan teknologi 

nuklear yang dipamerkan dalam program Hari Inovasi Nuklear 

Malaysia dan Technology Preview & Showcase 2025 ini akan 

menyumbang kepada penghasilan lebih banyak produk dan 

perkhidmatan ‘Made by Malaysia’ yang bernilai tinggi pada masa 

hadapan serta menyokong aspirasi Malaysia sebagai negara AI 
pada tahun 2030. 

 

7. Tahun ini, penganjuran dengan tema “Nuklear Untuk Rakyat 
(NUR)”. Tema ini amat signifikan kerana ia selaras dengan aspirasi 

Malaysia MADANI, yang menekankan kesejahteraan rakyat, 

kelestarian dan inklusiviti serta mendokong Dasar Teknologi Nuklear 

Negara (DTNN) yang memberi tumpuan kepada enam sektor fokus 

utama negara.  

 
8. Melalui tema “Nuklear Untuk Rakyat (NUR)”, kita mahu 

memastikan teknologi nuklear benar-benar memberi manfaat meluas 

kepada rakyat, sama ada dalam bidang kesihatan, makanan dan 

pertanian, pembangunan industri, pengurusan alam sekitar mahupun 

pendidikan generasi muda. 

 
9. Tema NUR ini turut seiring dengan pelaksanaan Dasar Sains, 

Teknologi dan Inovasi Negara (DSTIN 2021–2030) yang memberi 

penekanan kepada pemantapan ekosistem yang meliputi 

penerimagunaan teknologi termaju dan pendigitalan, meningkatkan 

aktiviti penyelidikan, pembangunan, pengkomersialan dan inovasi 

(R&D&C&I) dan produktiviti serta memperkukuh daya saing dan 

jaringan global. 

 
10. Selain daripada itu, program ini menjadi platform penting dalam 

menyokong pencapaian outcome Dasar Teknologi Nuklear Negara 
(DTNN) 2030, di samping memperkukuh aktiviti inovasi, 

pengkomersialan serta jalinan kerjasama dengan pihak industri dan 

agensi kerajaan. Inovasi dilihat sebagai pemacu utama ke arah 

kemajuan teknologi, pembangunan industri dan kesejahteraan 

rakyat. 

 

11. Selaras dengan aspirasi DTNN 2030, sejak 2024 pertandingan 

inovasi ini dijenamakan semula sebagai Anugerah Inovasi Nuklear 
Kebangsaan. Dengan penjenamaan ini, tumpuan diberi kepada 

enam sektor utama iaitu: (i) Perubatan dan Penjagaan Kesihatan, 

(ii) Makanan dan Pertanian, (iii) Pembuatan Peranti dan Peralatan, 

(iv) Pengurusan Alam Sekitar dan Sumber Asli, (v) Aplikasi 

Perindustrian, serta (vi) Keselamatan dan Sekuriti.  

12. Lebih bermakna lagi, tahun ini kita ada Anugerah Khas dan 

anugerah ini adalah sumbangan daripada Malaysian Association of 

Radiation Scientist (MARS) kepada pemenang pertandingan inovasi. 

Terima kasih diucapkan kepada Presiden Malaysian Association of 

Radiation Scientist (MARS) di atas sokongan ini. Semoga kerjasama 

ini dapat diteruskan setiap tahun bersama MARS serta persatuan-

persatuan lain, bagi menggalakkan budaya inovasi yang lebih 

dinamik dan berdaya saing dalam kalangan para penyelidik. 

 

13. Program dua hari ini turut menampilkan pelbagai pengisian ilmiah 
dan interaktif, termasuk pameran serta lawatan ke fasiliti 
nuklear. Saya yakin aktiviti sebegini dapat memperkukuh kefahaman 

masyarakat dan menyemai minat generasi muda terhadap bidang 

Sains, Teknologi, Kejuruteraan dan Matematik (STEM). 

 
14. Akhir kata, saya merakamkan setinggi-tinggi penghargaan kepada 

pihak urus setia di atas kejayaan penganjuran Program Hari Inovasi 
Nuklear Malaysia (HINM) dan Technology Preview & Showcase 
(TPS) 2025 pada hari ini. Saya berharap agar program seumpama 

ini dapat diteruskan sebagai salah satu platform penting untuk 

memperkukuhkan aktiviti inovasi dan pengkomersialan dalam bidang 

teknologi nuklear di negara ini. 

 

DENGAN LAFAZ BISMILLAHIRRAHMANIRRAHIM, 
SAYA DENGAN INI MERASMIKAN HARI INOVASI NUKLEAR 

MALAYSIA (HINM) DAN TECHNOLOGY PREVIEW & SHOWCASE 
(TPS) 2025. 

SEKIAN, WABILLAHI TAUFIK WAL HIDAYAH, 
WASSALAMUALAIKUM WARAHMATULLAHI WABARAKATUH DAN 

TERIMA KASIH. 

#TAMAT# 


